
Dikjarazzjoni bil-miktub, skont l-Artikolu 136 tar-Regoli ta' Proċedura tal-Parlament, 
dwar in-nuqqas ta' faċilitajiet għall-kura tat-tfal b'diżabilità wara l-ħin tal-iskola fl-UE1

1. 15-il miljun tifel u tifla fl-UE għandhom ħtiġijiet edukattivi speċjali. In-nuqqas ta' kura 
adegwata għal tfal b'diżabilitajiet hija kwistjoni li għandha konsegwenzi estensivi għan-
nisġa soċjali u ekonomika tal-UE.

2. It-tfal b'diżabilitajiet jirriskjaw li jiċċaħdu minn aċċess ugwali għall-kura wara l-ħin tal-
iskola minħabba l-fatt li l-biċċa l-kbira tal-faċilitajiet mhumiex fil-kundizzjoni li 
jakkomodaw ir-rekwiżiti tagħhom, f'konformità mar-Riżoluzzjoni tal-Parlament tal-
25 ta' Ottubru 2011 dwar il-mobilità u l-inklużjoni ta' persuni b'diżabilità2.

3. Il-ġenituri ta' tfal b'diżabilità jġarrbu kosti ogħla mill-medja għall-indukrar tat-tfal u 
jirriskjaw li jiċċaħdu minn aċċess ugwali għall-opportunitajiet ta' impjieg, peress li jeħtieġ 
li jqattgħu aktar ħin barra x-xogħol biex jieħdu ħsieb it-tifel jew tifla tagħhom.

4. Skont l-Artikolu 10 tat-Trattat dwar il-Funzjonament tal-Unjoni Ewropea, l-UE għandha l-
għan li tiġġieled kontra d-diskriminazzjoni bbażata fuq id-diżabilità; fil-programm tal-
Presidenza Latvjana, il-Kunsill esprima l-intenzjoni tiegħu li jtejjeb il-parteċipazzjoni fis-
suq tax-xogħol għal persuni b'diżabilità. 

5. Għaldaqstant, il-Kunsill u l-Kummissjoni huma mistiedna jieħdu miżuri sabiex itejbu l-
aċċess għall-faċilitajiet għall-kura ta' tfal b'diżabilità wara l-ħin tal-iskola; b'mod 
partikolari, il-Kunsill huwa mistieden iżomm f'moħħu din il-kwistjoni huwa u jħejji l-
konklużjonijiet tiegħu dwar is-swieq tax-xogħol inklużivi fl-UE. 

6. Din id-dikjarazzjoni, flimkien mal-ismijiet tal-firmatarji, qed tintbagħat lill-Kunsill u lill-
Kummissjoni.

1  Bi qbil mal-Artikolu 136(4) u (5) tar-Regoli ta' Proċedura tal-Parlament, meta d-dikjarazzjoni tkun iffirmata 
minn maġġoranza tal-Membri kollha tal-Parlament, għandha tiġi ppubblikata fil-minuti bl-ismijiet tal-firmatarji 
tagħha u tintbagħat lid-destinatarji, mingħajr madankollu ma torbot lill-Parlament.
2 ĠU C 131 E, 8.5.2013, p. 9.


